
1 逢入京使 唐 岑 參 

故園東望路漫漫， 

雙袖龍鍾淚不乾。 

馬上相逢無紙筆， 

憑君傳語報平安。 

 

2 下江陵 唐 李 白 

朝辭白帝彩雲間， 

千里江陵一日還。 

兩岸猿聲啼不住， 

輕舟已過萬重山。 

 

3 
送孟浩然

之廣陵 
唐 李 白 

故人西辭黃鶴樓， 

煙花三月下揚州。 

孤帆遠影碧空盡， 

惟見長江天際流。 

 

4 涼州詞 唐 王 翰 

葡萄美酒夜光杯， 

欲飲琵琶馬上催。 

醉臥沙場君莫笑， 

古來征戰幾人回。 

 

5 
芙蓉樓送

辛漸 
唐 王昌齡 

寒雨連江夜入吳， 

平明送客楚山孤。 

洛陽親友如相問， 

一片冰心在玉壺。 

 

6 

九月九日

憶山東兄

弟 

唐 王 維 

獨在異鄉為異客， 

每逢佳節倍思親。 

遙知兄弟登高處， 

遍插茱萸少一人。 

 



7 桃花谿 唐 張 旭 

隱隱飛橋隔野煙， 

石磯西畔問漁船。 

桃花盡日隨流水， 

洞在清谿何處邊？ 

 

8 回鄉偶書 唐 賀知章 

少小離家老大回， 

鄉音無改鬢毛衰。 

兒童相見不相識， 

笑問客從何處來。 

 

9 易水送別 唐 駱賓王 
此地別燕丹，壯士髮衝冠； 

昔時人已沒，今日水猶寒。 

 

10 題竹林寺 唐 朱 放 
歲月人間促，煙霞此地多； 

慇懃竹林寺，更得幾回過。 

 

11 

行軍九日

思長安故

園 

唐 岑 參 
強欲登高去，無人送酒來； 

遙憐故園菊，應傍戰場開。 

 

12 
答武陵 

太守 
唐 王昌齡 

仗劍行千里，微軀敢一言； 

曾為大梁客，不負信陵恩。 

 

13 秋日湖上 唐 薛 瑩 
落日五湖遊，煙波處處愁； 

浮沉千古事，誰與問東流。 

 

14 秋日 唐 耿 偉 
反照入閭巷，憂來誰共語； 

古道少人行，秋風動禾黍。 

 

15 秋風引 唐 劉禹錫 
何處秋風至，蕭蕭送雁群； 

朝來入庭樹，孤客最先聞。 

 

16 春怨 唐 金昌緒 
打起黃鶯兒，莫教枝上啼； 

啼時驚妾夢，不 得到遼西。 

 

17 送別 唐 王之渙 
楊柳東風樹，青青夾御河； 

近來攀折苦，應為離別多。 

 

 


